
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման  նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	16.05.2022թ.

	
	01/8-3/8719-2022

	Ուսումնասիրելով Ձեր 03.05.2022թ. N ՄՆ//12092-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացում կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է վերաբաշխման միջոցով ՀՀ աշխատանքի և սոցիալական հարցերի նախարարությանը (Այսուհետ՝ Նախարարություն) հատկացնել 7,293.3 հազ. դրամ` Նախարարության կողմից 24.11.2021թ. կնքված N ԱՍՀՆ-ՄԱԱՊՁԲ-21/23 պայմանագրի շրջանակներում իտալական «U&O» ընկերությունից ձեռք բերված էկզոսկելետոն աջակցող միջոցի ներմուծմամբ պայմանավորված՝ ԱԱՀ-ի՝ 5,927.2 հազ. դրամ (56450*20%=11290 եվրո) և մաքսատուրքի՝ 1,366.1 հազ. դրամ (2822.5 եվրո) պարտավորությունները վճարելու համար, հայտնում ենք հետևյալը.
- ՀՀ կառավարության 29.07.2021 թվականի N 1247-Ն որոշմամբ հատկացվել է  44,260.0 հազար  դրամ (72042 եվրո)՝ էկզոսկելետոն սարքավորման ձեռբերման նպատակով, որը ներառում է էկզոսկելետոնի արժեքը՝ 54950 եվրո, էկզոսկելետոնի փոխադրման արժեքը՝ 1500 եվրո, 4-օրյա վերապատրաստումների համար 2 հոգու ճանապարհածախսը և հյուրանոցի կացության գումարը՝ 1854 եվրո, մաքսազերծման արժեքը՝ 2748 եվրո և ԱԱՀ՝ 10990 եվրո, որում ԱԱՀ-ի բաղադրիչը հաշվարկվել է հետևյալ կերպ՝ 54950*20%=10990 եվրո,
- «Գնումների մասին» ՀՀ օրենքի 39-րդ հոդվածի 1-ին մասի համաձայն՝ պայմանագրի գնի հաշվարկը պետք է ներառի տվյալ գնման պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում՝ հարկերի, տուրքերի, փոխադրման, ապահովագրման ծախսերը, պարգևավճարները և ակնկալվող շահույթը: Հիշյալ պայմանը ամրագրված է վերոնշյալ պայմանագրում, մասնավորապես պայմանագրի 3.1 կետի համաձայն՝ պայմանագրի գինը կազմում է 58304,0 եվրո՝ ներառյալ ԱԱՀ: Պայմանագրի գինը ներառում է պայմանագրի կատարումն ապահովելու նպատակով կատարվելիք բոլոր վճարները (ծախսերը), այդ թվում` հարկերը, տուրքերը, փոխադրման, ապահովագրման ծախսերը, պարգևավճարները և ակնկալվող շահույթը: 
Այնինչ, Նախագծի փաթեթով ներկայացված փաստաթղթերի համաձայն՝ կնքված  պայմանագրի գնի հաշվարկում պետք է ներառված լինի մաքսազերծման արժեքը և ԱԱՀ-ն:
Միաժամանակ, հարկ ենք համարում ընդգծել, որ ՀՀ հարկային օրենսգրքի (Այսուհետ՝ Օրենսգիրք) 61-րդ հոդվածի 2-րդ մասի համաձայն՝ «Բաց թողնում՝ ներքին սպառման համար» մաքսային ընթացակարգով Հայաստանի Հանրապետություն ապրանքի ներմուծման դեպքում, եթե Օրենսգրքի 62-րդ հոդվածով այլ բան սահմանված չէ, ապա ԱԱՀ-ով հարկման բազա է համարվում ԵՏՄ միասնական մաքսային օրենսդրությամբ սահմանված կարգով որոշվող մաքսային արժեքի, մաքսատուրքի, իսկ Օրենսգրքի 5-րդ բաժնի համաձայն՝ ակցիզային հարկով հարկման ենթակա ապրանքի ներմուծման դեպքում՝ նաև Օրենսգրքով սահմանված կարգով հաշվարկված ակցիզային հարկի հանրագումարը:
Վերոգրյալի կապակցությամբ, հայտնում ենք, որ Նախագծով ներկայացված տեղեկատվությունից պարզ չէ, թե արդյո՞ք պահանջվող ԱԱՀ-ի գումարը հաշվարկելիս ԱԱՀ-ով հարկման բազայի մեջ ներառվել է մաքսատուրքի գումարը, թե ոչ:

	










[bookmark: _GoBack] Չի ընդունվել,քանի որ պայմանագրի գինը  ներառում է վաճառողի կողմից վճարվող բոլոր հարկերը, տուրքերը և այլ վճարները։ Այն չի կարող ներառել գնորդի կողմից վճարվող ավելացված արժեքի հարկի և մաքսատուրքի վճարները, քանի որ պայմանագրում ֆիքսվում է այն գումարը, որը փոխանցվում է վաճառողին ձեռք բերվող ապրանքի դիմաց։ Պայմանագիրը կնքվել է ոչ ռեզիդենտ կազմակերպության հետ, որը առարկել է պայմանագրում ավելացված արժեքի հարկի և մաքսատուրքի գումարները ներառելուն։ Առկա է էլ․ փոստի միջոցով կազմակերպության հետ իրականացված գրագրությունը։  





Ընդունվել է, կատարվել է            վերահաշվարկ








	   ՀՀ պետական եկամուտների կոմիտե
	10.05.2022թ.

	
	01/3.1/31998-2022

	Պետական եկամուտների կոմիտեն քննարկել է «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ և լրացումներ  կատարելու մասին» Հայաստանի Հանրապետության կառավարության որոշման  նախագիծը և հայտնում ենք, որ որոշման նախագծի վերաբերյալ առաջարկություններ չկան: 
	










